
პირბადის ტარების წესის დამტკიცების შესახებ

მუხლი 1. საქართველოს ადმინისტრაციულ სამართალდარღვევათა კოდექსის 4211 მუხლის შესაბამისად, დამტკიცდეს პირბადის ტარების თანდართული წესი. 

მუხლი 2. დადგენილება ამოქმედდეს 2020 წლის 13 ივნისიდან. 

პრემიერ-მინისტრი							გიორგი გახარია


პირბადის ტარების წესი

მუხლი 1. ზოგადი დებულებები
1. ეს წესი განსაზღვრავს პანდემიის ან/და ეპიდემიის დროს დახურულ საჯარო სივრცეში, აგრეთვე პანდემიის ან/და ეპიდემიის დროს საზოგადოებრივი ტრანსპორტით (მათ შორის, მეტროპოლიტენით) და ტაქსით (M1 კატეგორია) გადაადგილებისას პირბადის ტარების წესსა და პირობებს. 	Comment by Natia Khmaladze: ხომ არ უნდა შემდეგი:

აღნიშნული წესი ვრცელდება ახალი კორონავირუსით გამოწვეული პანდემიის/ეპიდემიისას მოსახლეობის ჯანმრთელობის დაცვის მიზნით აუცილებელი ზომების დასრულებამდე, რაც აისახება წინამდებარე დადგენილებაში ცვლილების გზით.

ანუ თუ დავუშვებთ რომ სხვადასხვა ტიპის სეზონური ემიდემიები შესაძლოა გვქწონდეს რამდენად ეს წესი იქნება ყველა სხვა ეპიდემიის დროს გამოყენებადი???
2. ამ წესის მოქმედება არ ვრცელდება თავდაცვის ძალებზე, სპეციალურ პენიტენციურ დაწესებულებებსა და სამართალდამცავ ორგანოებზე.
მუხლი 2. პირბადე და მისი გამოყენების წესები
1. პირბადე წარმოადგენს რესპირატორული დაცვის უზრუნველმყოფ საშუალებას, რომელიც ახდენს სასუნთქ სისტემაში წვეთებისა და ნაწილაკების მოხვედრის პრევენციას. პირბადე შესაძლოა იყოს სამედიცინო ან არასამედიცინო.
2. სამედიცინო პირბადე განკუთვნილია სამედიცინო მომსახურების მიმწოდებელი პერსონალისთვის. ერთჯერადი გამოყენების სამედიცინო პირბადის საწყისი ფილტრაციის მაჩვენებელია წვეთოვანი ნაწილაკების არანაკლებ 95%-ის შეკავების უნარი. სამედიცინო პირბადე შედგება შემდეგი ნაწილებისგან:
ა) სითხეებისადმი რეზისტენტული ქსოვილი (რომელიც ეფექტურია მტვრისა და სხვა მიკრონაწილაკების შესაკავებლად);
ბ) რეგულირებადი ცხვირის ფირფიტა (რომელიც საჭიროა ცხვირსა და სახეს შორის სიცარიელის შესავსებად);
გ) ფილტრის შრე;
დ) კანთან საკონტაქტო ფენა;
ე) ყურის ელასტიური მარყუჟები.

3. არასამედიცინო პირბადეს წარმოადგენს სხვადასხვა ქსოვილისგან დამზადებული ნიღბები. მსგავსი პირბადის გამოყენება შეიძლება მხოლოდ ინფექციის წყაროს კონტროლისათვის (ანუ დაავადებული ადამიანისგან ინფექციის გავრცელების თავიდან აცილების მიზნით) და შეიძლება გამოყენებული იქნეს, როგორც თავდაცვის საშუალება საყოფაცხოვრებო პირობებში. მსგავსი პირბადის გამოყენებისას აუცილებელია ხელის ჰიგიენის დაცვა. 
4. არასამედიცინო პირბადის მახასიათებლებია:
ა) პირბადის ქსოვილი: სხვადასხვა ქსოვილის პირბადეების ფილტრაციის ეფექტურობა მერყეობს 0,6%-დან 70%-მდე. მასალა არ უნდა იყოს წელვადი.
ბ) შრეების რაოდენობა: რეკომენდებულია პირბადეს ჰქონდეს არანაკლებ სამი შრე ფილტრაციის უნარის გასაზრდელად. შიდა შრე უნდა იყოს ჰიდროფილური და უზრუნველყოფდეს გამოყოფილი ნაწილაკების შეჩერებას, ხოლო გარე შრე -ჰიდროფობური, რათა მოახდინოს მის ზედაპირზე მოხვედრილი ნაწილაკების შეკავება.
გ) პირბადის ფორმა: პირბადე სრულად უნდა ფარავდეს ცხვირსა და პირს, დაფიქსირებული უნდა იყოს ნიკაპსა და ცხვირზე. 
5. პირბადის გამოყენებისას აუცილებელია ხელის ჰიგიენის დაცვა. 
6. დაუშვებელია ერთი პირბადის ერთზე მეტი პირის მიერ გამოყენება.
76. პირბადის გამოყენება აუცილებელია:
ა) დახურულ საჯარო სივრცეში, კერძოდ: 
ა.ა) საჯარო და კერძო დაწესებულებების ფრონტ ოფისებში და ერთ სივრცეში 10-ზე მეტი პირის ერთდროულად თავშეყრისას; 
ა.ბ) საერთო სარგებლობის ლიფტებში;
ა.გ) სავაჭრო ობიექტებში;
ა.დ) ზოგადსაგანმანათლებლო, პროფესიულ და უმაღლეს საგანმანათლებლო დაწესებულებებში;
ა.ე) რელიგიურ დაწესებულებებში თავშეყრისას.
ბ) საზოგადოებრივ ტრანსპორტში (მათ შორის, მეტროპილიტენით) და ტაქსით (M1 კატეგორია) გადაადგილებისას.
გ) „სამუშაო ადგილებზე ახალი კორონავირუსის (COVID-19) გავრცელების თავიდან აცილების მიზნით რეკომენდაციების დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 29 მაისის №01-227/ო ბრძანებით გათვალისწინებულ შემთხვევებში. 
68. ამ მუხლის მე-7 პუნქტით გათვალისწინებულ შემთხვევებში დასაშვებია როგორც სამედიცინო, ასევე არასამედიცინო დანიშნულების პირბადის გამოყენება. 


მუხლი 3. საგამონაკლისო შემთხვევები
პირბადის გამოყენება ასაკისა და ჯანმრთელობის მდგომარეობის გამო არ მოეთხოვება: 
ა) 65 წლამდე ასაკის ბავშვებს; 
ბ) ფილტვის ქრონიკული ობსტრუქციული დაავადების მქონე პირებს;
გ) ბრონქული ასთმის მქონე პირებს;
დ) იმ შემთხვევაში, როდესაც პირს უჭირს პირბადის გამოყენება სამედიცინო მიზეზის გამო, რაც დასტურდება ექიმის ცნობით (მათ შორის, გულ-სისხლძარღვთა უკმარისობის სხვადასხვა ფორმა, ფსიქიკური დაავადებებირღვევები, განვითარების ანომალიები და დეფექტები); „ბ“, „გ“ და „დ“ ქვეპუნქტებით განსაზღვრულ შემთხვევებში, აუცილებლობას არ წარმოადგენს ექიმის  ახალი ცნობის აღება, თუ უკვე არსებობს აღნიშნული ავადმყოფობების შესახებ რაიმე ტიპის დამადასტურებელი დოკუმენტი (მ.შ. შშმ პირის საბუთი, ქრონიკული მედიკამენტების ბაზაში ან სახლმწიფო პროგრამის ბენეფიციარად დარეგისტრირებისთვის გაცემული სამედიცინო ცნობა ფორმა № 100, და სხვ.) 	Comment by Microsoft account: გულსისხლძარღვთა უკმარისობის კლასების მითიტება არ იქნება სწორი, მით-უფრო, რომ კლასიფიკაცია განსხვავებულია. ამასთან, არსად არ წერია პირბადის უკუჩვენებებში, თუმცა, მაინც ჩავწერე ასეთი ფორმულირებით.

[bookmark: _GoBack]ე) მე-4 მუხლის მე-7 პუნქტით განსაზღვრულ შემთხვევებში, როდესაც პირბადის გამოყენება ხელს უშლის პროფესიული საქმიანობის (მათ შორის, ჯურნალისტებს რეპორტაჟის მსვლელობისას, პედაგოგებს/ლექტორებს გაკვეთილის/ლექციის/სემინარის მსვლელობისას, მოძღვარს რელიგიური ღვთისმსახურებისას) განხორციელებასა და ადამიანებს შორის კომუნიკაციას (მაგ, ყრუ-მუნჯები ერთმანეთთან საუბრისას);.
ვ) დაუშვებელია პირის დახურულ საჯარო სივრცეში დაშვების (მ.შ. დასაქმების უფლების) შეზღუდვა მე-4 მუხლის მე-7 პუნქტით განსაზღვრული საგამონაკლისო მდგომარეობების გამო.
მუხლი 4. პასუხისმგებლობა ამ წესის დარღვევისათვის
ამ წესის დარღვევისთვის პასუხისმგებლობა განისაზღვრება საქართველოს ადმინისტრაციულ სამართალდარღვევათა კოდექსის 4211 მუხლის შესაბამისად.
მუხლი 5. დადგენილების აღსრულებაზე პასუხისმგებელი უწყებები
ამ დადგენილების აღსრულებაზე კონტროლს ახორციელებენ საქართველოს შინაგან საქმეთა სამინისტროს, საქართველოს ფინანსთა სამინისტროს, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს, საქართველოს გარემოს დაცვისა და სოფლის მეურნეობის სამინისტროს შესაბამისი დანაყოფები. აღსრულებაში მონაწილეობა აგრეთვე ეთხოვოთ მუნიციპალიტეტებს.


განმარტებითი ბარათი
„პირბადის ტარების წესის დამტკიცების შესახებ“ საქართველოს მთავრობის დადგენილების პროექტზე

ინფორმაცია პროექტის შესახებ
დადგენილების პროექტის მომზადება განპირობებულია შემდეგი გარემოებით: მიმდინარე წლის 12 ივნისს საქართველოს პარლამენტმა მიიღო კანონი, რომლის შესაბამისად განისაზღვრა ადმინისტრაციულსამართლებრივი პასუხისმგებლობა დახურულ საჯარო სივრცეში ყოფნისას, ასევე საზოგადოებრივი ტრანსპორტითა და ტაქსით გადაადგილებისას პირბადის ტარების წესის დარღვევისათვის. ამავე საკანონმდებლო აქტით განისაზღვრა, რომ პირბადის ტარების წესს მოსახლეობის ჯანმრთელობის დაცვის მიზნით ადგენს საქართველოს მთავრობა ან მის მიერ განსაზღვრული სამინისტრო. ვინაიდან ახალ კორონავირუსთან ბრძოლის მარეგულირებელი წესები უმეტესწილად თავმოყრილია საქართველოს მთავრობის სამართლებრივ აქტებში, მიზანშეწონილია პირბადის ტარების წესის დადგენა არ რეფერირდეს დარგობრივ სამინისტროზე და მისი განსაზღვრა საქართველოს მთავრობის მიერვე მოხდეს. შესაბამისად, წარმოდგენილი პროექტი განსაზღვრავს პანდემიის ან/და ეპიდემიის დროს დახურულ საჯარო სივრცეში, აგრეთვე პანდემიის ან/და ეპიდემიის დროს საზოგადოებრივი ტრანსპორტით (მათ შორის, მეტროპოლიტენით) და ტაქსით (M1 კატეგორია) გადადგილებისას პირბადის ტარების წესს, განსაზღვრავს პირბადის კატეგორიებს, მისი გამოყენების ინსტრუქციებსა და შესაბამის საგამონაკლისო შემთხვევებს.

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს „ერთის მხრივ, საქართველოსა და, მეორეს მხრივ ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის მიღება არ არის დაკავშირებული ფინანსურ ხარჯებთან.


პროექტის მოსალოდნელი შედეგები
პროექტის მიღების შედეგად განისაზღვრება პირბადის ტარების წესი და შეიქმნება სამართლებრივი საფუძველი ამ წესების დარღვევაზე რეაგირებისათვის.


პროექტის განხორციელების ვადები
დადგენილება ამოქმედდება 2020 წლის 13 ივნისიდან.


პროექტის ავტორი და წარმდგენი
პროექტის ავტორი და წარმდგენია საქართველოს მთავრობის ადმინისტრაცია.






